herrera

Zaharren egoitzak
ekintza eta ikastaro ugari
antolatzen ditu. Oraingoan,
eskulanak proposatu dituzte:
errusiar pastaz eta arroz
pastaz kuadroak lantzea.
Ikastaro hau urtero antolatzen
da, baina oraingoan bazkide
ez direnek ere parte har deza-
kete. Jubilatua egotea da
baldintza bakarra. Ikastaroa
asteartero emango da 18.00-
etatik 20.00etara, otsailean
hasi eta ekainaren 3rarte.
Izena eman nahi baduzu
zatoz Aterpera.

Euskal Giroa kultur,
kirol eta solaserako elkar-
teak ibilaldi berezia prestatu
du igande honetarako, mar-
txoak 2. Txangoan Jaizkibel
eta Hondarribiako lurrak
bisitatuko dira. Goizeko
9etan San Luis enparantzan
bilduko dira partaideak eta
goiz partean Jaizkibel
inguruetan ibiliko dira.
Itzulera eguerdiko 14.30-
etarako iragarri da eta bertan
ohikoa den bezala Ifiaki
Olaziregik bazkari goxoa
izango du prest.

Herrerako jaiak
prestatzea ez da txantxetako
gauza, are gutxiago Udalak
emandako diru laguntzak
murriztuz badoaz. Hori dela
eta, oraingoan «Herrerako
Jaiak» lan taldeak dagoeneko
diru bilketa prestatu du. Ideia
berria ez bada ere, parte
hartzea gomendatzen da.
Ostiraleko ONCE erakunde-
aren zozketako zenbakiaren
hiru zenbakiak dituen txar-
telak mariskada irabaziko du.
Txartelak auzoko dendetan
topa ditzakegu.



